
Vyasakritam Shivasantatapujanavarnanam

வ்யாஸக்ரு’தம் ஶிவஸந்ததபூஜநவர்ணநம்

அவிச்சி²ந்நா நீரதா⁴ரா ஶிவலிங்கே³ மநோஹரா ।
கல்பநீயா ஸைவ தா⁴ரா ஶிவஸந்ததபூஜநம் ॥ 1॥
ஶிவஸந்ததபூஜாயா: ப²லமப்யுச்யதே ஶ‍்ரு’ணு ।
யஸ்ய ஶ்ரவணமாத்ரேண தஸ்ய ப⁴க்தி: ப்ரஜாயதே ॥ 2॥
ஜலதா⁴ரா முக்திதா⁴ரா பாபதா⁴ராபஹாரிணீ ।
தா⁴ராரூபாணி பாபாநி நஶ்யந்தி ஜலதா⁴ரயா ॥ 3॥
அவிச்சி²ந்நாநி பாபாநி ஜலாவிச்சி²ந்நதா⁴ரயா ।
விநஶ்யந்தீதி ஸா லிங்கே³ கல்பநீயா ஸதா³ த்³விஜை: ॥ 4॥
த⁴ர்மகாலே விஶேஷேண ஜலதா⁴ராப்ரகல்பநம் ।
ஶிவலிங்கே³ஷு கர்தவ்யம் தேந பாபலயோ ப⁴வேத் ॥ 5॥
அத: பாபலயோத்³யோக:³ கர்தவ்யோ நீரதா⁴ரயா ।
ஶோதி⁴தம் நீரமாதா³ய ஸுக³ந்த⁴த்³ரவ்யஸம்யுதம் ॥ 6॥
பத்ரை: ப²லைர்வா புஷ்பைர்வா நவது³ர்கா³ங்குரைரபி ।
ஜலைரபி ப்ரகுர்வந்தி முநய: ஶிவபூஜநம் ॥ 7॥
ஜலம் த³த்வா மஹேஶாய யத்ப²லம் ஸமவாப்யதே ।
தத்ப²லம் கேந வா ஸம்யக்³வர்ணநீயம் ந்ரு’போத்தம ॥ 8॥
ஶிவார்சநேந ஸித்³த்⁴யந்தி ஸர்வே காமா: ஶ்ருதிஶ்ருதா: ।
அநாயாஸேந மர்த்யாநாம் ஶுப⁴த³ம் ஶிவபூஜநம் ॥ 9॥
அபாரகருணாஸாரஸாக³ர: ஶங்கர: பர: ।
ப⁴க்த்யா த³த்தம் ப²லம் பத்ரம் க்³ரு’ஹ்ணாதி ஶுப⁴தா³யக: ॥ 10॥
தஸ்ய ஸம்பூர்ணகாமஸ்ய நித்யாநந்த³ஸ்ய வஸ்துத: ।
தோஷோ ஜலார்பணேநாபி ஜாயதே தத் கிலாத்³பு⁴தம் ॥ 11॥
ப்ரச்சி²ந்நாந்யபி ஶுஷ்காணி பி³ல்வபத்ராணி ஶங்கர: ।

க்³ரு’ஹ்ணாதி விபுலம் பா⁴க்³யம் த³த்வா ப⁴க்தாய ஸாத³ரம் ॥ 12॥
ஶிவஸ்ய கருணாஸிந்தோ⁴ர்மஹிமாபி மஹாந் க²லு ।
ஸ்வப⁴க்தத³யயா க்³ரு’ஹ்ணாத்யம்பு³ பத்ரம் ச கிஞ்சந ॥ 13॥
நாராத⁴யந்தி ஸஹஸா கருணாஸாக³ரம் ஹரம் ।
ந தரத்யபி ஸம்ஸாரஸாக³ரம் பாதகாகரம் ॥ 14॥
ப⁴க்த்யா தே³வஶிரோமணி:ஸுரமணிர்த்³வித்ராணி பத்ராணி வா

நீரம் வா குஸுமம் ப²லம் மணிமயே லிங்கே³ऽந்யலிங்கே³ऽபி வா ।
த³த்தம் ப⁴ஸ்மவிபூ⁴ஷிதேந க்ரு’பயா க்³ரு’ஹ்ணாத்யநுக்³ராஹகோ

தா³த்ரு’த்வவ்யஸநாத் ப்ரயச்ச²தி மஹத் பா⁴க்³யம் ப⁴வாநீபதி: ॥ 15॥
॥ இதி ஶிவரஹஸ்யாந்தர்க³தே வ்யாஸக்ரு’தம் ஶிவஸந்ததபூஜநவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 49। 101-

115॥

